
Hulusi Kılıç: Ermənistan öz 
iddialarından əl çəkərsə... 

– Hulusi bəy, əvvəlcə, Azərbaycanın 
möhtəşəm qələbəsinə toxunmağınızı 
istərdik. Qarabağda əldə etdiyimiz zəfər 
barədə nə deyərdiniz? 

– Can Azərbaycanımızın 44 günlük Vətən 
müharibəsinin tarixi qələbə ilə nəticələndiyini 
görməkdən böyük xoşbəxtlik duyuruq. Türkiyə 
olaraq, Azərbaycanın qələbəsini öz zəfərimiz 
kimi qəbul edirik. Azərbaycan torpaqları 30 
ilə yaxındır işğal altında idi. Düşməni işğal 
altında olan torpaqlardan təmizlədik. Vətən 
müharibəmiz böyük bir qalibiyyətlə başa 
çatdı. BMT-nin 1993- cü ildə qəbul etdiyi 4 
qətnaməsinin icrasını Azərbaycan Prezidenti 
İlham Əliyev yerinə yetirdi. 

Eləcə də, ATƏT-in Minsk qrupunun 
həmsədrlərinin 28 ildir etməli olduğu işi həyata 
keçirdi və həmsədrlər sistemini tarixin arxivinə 
gömdü. Bu prosesdə Azərbaycan xalqı dünya-
ya çox nümunəvi xalq olduğunu göstərdi. Xalq 
öz liderinin, Ali Baş Komandanının ətrafında 
birləşdi, ona dəstək oldu, Ermənistanın atdığı 
qadağan olunmuş bombalara qarşı cəsarətlə 
müqavimət göstərdi, heç bir zaman, heç nədən 
qorxmadı. 

Bundan başqa, Azərbaycanın müasir orduya 
malik olduğuna şahidlik etdi. Təbii ki, bu torpaq-
larımız şəhidlərimiz qanı hesabına azad edildi. 
Qəhrəman oğullar torpaq üçün canlarından 
keçdilər. Allah onlara rəhmət eləsin, qazilərimizə 
sağlam və uzun ömür diləyirik. 

Bu prosesdə digər mühüm məqam 
Türkiyənin qardaş Azərbaycana verdiyi dəstək 
idi. Başda dövlət başçımız, cənab Rəcəb 
Tayyib Ərdoğan, Xarici İşlər nazirimiz Mövlud 
 Çavuşoğlu, Müdafiə nazirimiz Hulusi Akar, 
Türkiyə Böyük Millət Məclisi və bütün türk 
xalqı istənilən şərtlərdə Azərbaycanın yanında 
olduğunu dünyaya göstərdi, diplomatik, siyasi 
və mənəvi dəstək oldu. Bunu hər kəs – dost da, 
düşmən də gördü. Torpaqların işğaldan azad 
edilməsi ilə ortaya yeni reallıqlar çıxıblar. Bu illər 
ərzində ermənilərin bütün tarixi, dini abidələrin, 
evlərin hamısını dağıdıb xarabazara çevirdiyini 
gördük. Əlbəttə, bütün bunlar bərpa olunacaq, 
yeni yollar çəkiləcək, Füzulidə hava limanı inşa 
olunacaq, həmçinin evlər tikiləcək ki, məcburi 
köçkün və qaçqınlar evlərinə geri qayıtsınlar. 

Qafqazda belə reallıqlar var. Ermənistan bu 
gerçəkliklə barışmalıdır. Bu reallıqla barışar-
sa, Ermənistan xalqı qurtulacaq. Erməni xalqı 
bugünədək normal bir lider görə bilmədi. Ölkədə 
daim xaos olub. Bundan sonra ağıllarını başla-
rına yığarlarsa, Azərbaycan və Türkiyə ilə barı-
şarlarsa, erməni xalqı da böhrandan çıxa, irəli 
gedə bilər. Ermənistan diasporun və kilsənin 
təzyiqindən xilas olmalıdır. Bu, mümkün olarsa, 
Ermənistanla qonşuluq münasibətləri qurular. 
Bu günə kimi terror dövləti kimi davranıb və 
qonşu ölkələrə və xalqlara həmişə kin, nifrət 
bəsləyib. Ermənistan bunlardan təmizlənməlidir, 
orada yeni bir nəsil yetişməlidir. Qarabağda 
terrorçuluq cəhdlərinə yol verilməməlidir. 10 
noyabr bəyanatından sonra yeni bir vəziyyət 
yaranıb. Azərbaycanı Naxçıvanla bağlayan 
Zəngəzur dəhlizinin açılması məsələsi olduqca 
əhəmiyyətlidir. Bu dəhliz vasitəsilə əməkdaşlıq 
imkanları irəli sürülür. Bu iş birliyi bölgədə yeni 
üfüq açacaq, yəni bu yolun salınması ilə Türkiyə 
ilə Azərbaycan arasında, həmçinin türk dünyası 
ilə bağlantı qurulacaq. 

Bundan İran, Rusiya, Gürcüstan, 
Azərbaycan yararlanacaq, əslində, Ermənistan 
da yararlanacaq. Elə ən böyük qazanc da 
Ermənistanınkı olacaq, çünki Türkiyənin və 
Azərbaycanın əlaqələri mövcuddur. İki ölkə 
başçısı cənab İlham Əliyev və Rəcəb Tayyib 
Ərdoğan Ermənistana əl uzatdı. Ermənistan bu 
əli sıxmalı və yeni gerçəkliklə barışmalıdır. Yəni 
bu vəziyyət Azərbaycanın qalibiyyətinin ortaya 

qoyduğu nəticələrdir. 
– Ermənistandakı hazırkı durumu 

necə dəyərləndirirsiniz? Sizcə, Türkiyə 
və Azərbaycanın gələcəkdə Ermənistanla 
münasibətləri necə olacaq? 

– 10 noyabr bəyanatından 4 ay ötüb. Dörd 
aydır Ermənistanda sular durulmur, müxalifət 
davamlı olaraq aksiyalar keçirir. Heç zaman 
ölkədə sabitlik olmayıb. Nikol Paşinyan müdafiə 
nazirini və xarici işlər nazirini vəzifəsindən azad 
etdi. Müxalifətin nümayişləri ilə paralel olaraq 
müharibədə övladlarını itirmiş valideynlərin 
etirazları keçirilir. Bunlar, təbii ki, Ermənistanın 
daxili işləridir, tez bir zamanda bu problemləri 
yoluna qoyub davamlı sülhü təmin etməli, 
həqiqətlə barışmalı və barışa doğru addım 
atmadır. Biz Türkiyə və Azərbaycan olaraq, 
Ermənistanın qonşuluq prinsiplərinə riayət edib 
torpaq bütövlüyümüzün tanımasını gözləyirik. 
Cənab Ərdoğan və Əliyevin dediyi kimi, bizim 
heç bir xalqla düşmənçiliyimiz yoxdur. Biz 
xalqlarla hər zaman dostuq. Türkiyədə yaşayan 
altmış mindən çox erməni əsilli vətəndaşımız, 
yüz minə yaxın Ermənistandan gəlib işləyən 
və ölkələrinə çörəkpulu göndərən insanlar var. 
Eyni zamanda Azərbaycanda da 30 mindən 
çox erməni əsilli Azərbaycan vətəndaşı var. 
Ermənistan rəhbərləri Azərbaycanın torpaq 
bütövlüyünü tanıyaraq Türkiyəyə yönəlik 
torpaq iddiasından,  “soyqırımı” iddiasın-
dan əl çəkməlidirlər. Təbii ki, bundan sonra 
Ermənistanla münasibətlərimizi normallaş-
dırarıq. Kəlbəcərin işğalından sonra Türkiyə 
Ermənistanla olan sərhədini bağlamışdı. 28 
ildir bu sərhəd açılmır. Bu sərhədin açılması 
üçün şərt bəllidir. Biz qardaşımızı heç vaxt 
incitmərik, buna 2009-cu ildə cəhd olundu, 
nəticəsiz qaldı. Dediyim kimi əgər Ermənistan 
Azərbaycanımızın torpaq bütövlüyünü tanı-
yıb Qarabağda terrorçuluq fəaliyyətindən, 
Türkiyəyə olan torpaq və uydurma “soyqırımı” 
iddialarından imtina edərsə, sərhəd açılar, 
münasibətlər də normallaşar. Ən qısa zamanda 
barış anlaşmasının imzalanmasını gözləyirik. 
Qeyd etdiyim kimi, biz həm Azərbaycan, həm 
də Türkiyə olaraq münasibətlərin normallaşma-
sına müsbət yanaşırıq.

– Türk əsgəri artıq Qarabağdadır, 
Monitorinq Mərkəzində təhlükəsizlik 
tədbirlərinə nəzarət edir. Bu faktı necə 
qiymətləndirirsiniz?

– Türk əsgərinin Ağdamdakı Monito-
rinq Mərkəzində tapşırıq yerinə yetirməsi 
tarixi faktdır. Yüz iki il sonra türk əsgəri can 
Azərbaycana qardaş köməyinə gedib. Burada 
tapşırıqları icra edən general və zabitlərimiz 
işlərinə Azərbaycanımızın general və zabitləri 
kimi yanaşırlar. Azərbaycanın haqq və hüqu-
qunu təmin etmək, təhlükəsizliyini qorumaq 
üçün oradadırlar. Ermənistan öhdəsinə düşəni 
edərsə, terror cəhdlərinə girişməzsə, bu dönəm 
başa çatacaq, 5 il sonra rus və türk əsgərləri 
mərkəzdən ayrılacaqlar. 

Biz Azərbaycanın təhlükəsizliyinə diqqətlə 
yanaşırıq. Bu səbəbdən Ağdamdakı türk 
general və zabitlərinin olması həqiqətən çox 
önəmlidir. Azərbaycanımız üçün bir zəmanətdir, 
təminatdır. Onlar verilən tapşırıqları sona qədər 
yerinə yetirəcək, Azərbaycanımızın mənfəət 
və maraqlarına nəzarət edəcəklər. Fəaliyyətə 
başladıqları vaxtdan bəri hər şey normal davam 
edir. Təbii ki, çox şey Ermənistandan asılıdır. 
Ermənistan təhlükəsizliyi təhdid edib terror-
çuluğa şərait yaratmazsa, problem olmaya-
caq. Heç Ermənistana belə bir şeyə fürsət də 
verilməyəcək. Azərbaycanımızın dövlət maraq-
ları hər şeydən vacibdir. 

 Şahxanım ƏLİZADƏ,  
“Xalq qəzeti” 

Azərbaycan gənc ölkə olmağına bax-
mayaraq, güclü dövlətdir. 44 günlük Vətən 
müharibəsində xüsusi bir əzmlə torpaqları 
uğrunda vuruşan bir dövlətin əsgərləri, sözün 
əsl mənasında, öz ölkələrinin qüdrətini qazan-
dıqları Zəfərlə bütün dünyaya sübut etdilər. 
Belə bir müvəffəqiyyət təbii ki, Azərbaycanın 
dünya miqyasında ön sıralarda qərar tutması-
na səbəb oldu. Şanlı tariximizə daha bir qələbə 
qızıl hərflərlə yazıldı. Qələbəmizdən sarsılan 
Ermənistanın hazırkı durumu, Türkiyənin 
Azərbaycana mühüm dəstəyi, gələcəkdə rəsmi 
İrəvanla münasibətlərin hansı səviyyədə qu-
rulacağına dair suallarımızı tanınmış Türkiyə 
diplomatı, qardaş ölkənin Azərbaycandakı 
sabiq səfiri Hulusi Kılıç cavablandırdı. 

Həyat işğaldan azad olunmuş 
bölgələrimizə bahar kimi, özünü hiss 
etdirə-etdirə gəlir. Otuz illik işğalın – 
qışın yaxası düymə-düymə açılır, çöllər 
çəmən-çəmən gülümsəyir. El gücü – sel 
gücü təpərinin zirvə yürüşü tezliklə 
könülləri sevindirmək, həsrətliləri yurd 
yerlərinə qovuşdurmaq qəsdindədir.

Dünya şahiddir ki, əzəli 
torpaqlarımız 30 il ərzində erməni 
barbarlar tərəfindən dağıdılıb, o yerlərin 
maddi – mədəni sərvətləri talan edilib. 
Qarabağın yenidən dirçəldilməsi 
ölkəmizin siyasi-iqtisadi suverenliyinin 
mühüm dayaqlarından biri olacaq. 
Özü də məsələ o torpaqlara üzdən əl 
gəzdirməklə bitən deyil, gərək erməni 
vəhşiliyinin izlərini kökündən qaşıyıb 
ataq ki, yerində abad yurdlar yaradaq. 

Dövlətimizin başçısı son aylarda 
Qarabağa dəfələrlə səfərlər edib 
və bərpaçıları ruhlandırmaq, işləri 
ideal səviyyədə aparmaq üçün 
tapşırıq və tövsiyələrini verib. Həmin 
səfərlər zamanı cənab İlham Əliyevin 
söylədiklərinin real müstəviyə dolğun 
şəkildə proyeksiya olunması hər birimizi 
sevindirir, ümid və inam hisslərimizi 

daha da artırır. Çünki üzərinə düşən 
rəhbərlik missiyasını heyrətamiz 
dərəcədə layiqincə yerinə yetirən 
Prezidentimizin çoxşaxəli fəaliyyəti 
daim sözlə işin sıx vəhdəti olmaq etibarı 
ilə fərqli bir keyfiyyət kəsb edir. Birbaşa 
qaynar ərazilərə getmək, insanlarla 
təmasda olmaq həm onları nəyin 
narahat etdiyini bilmək, həm də, əlbəttə, 
qərarların icrasına nəzarət baxımından 
önəmlidir. 

Artıq işğaldan azad edilən 
bütün rayonlarımızın baş planları 
hazırlanaraq, bənd-bənd icraya 
yönəldilir. Dəqiqləşdirmələr, cilalamalar, 
ayrı-ayrı ştrixlər sabahın aydın 
konturlarını aşkarlayır, gözlər önündə 
gözəl mənzərələri canlandırır. Bərpa 
işlərinin ən vacib amilləri bunlardır: 
ərazilərin minalardan təmizlənməsi, 
elektrik enerjisi ilə təchizat, əhəmiyyətli 
yol-nəqliyyat xətlərinin, içməli 
su, sanitar qovşaq və irriqasiya 
sistemlərinin bərpası, ev-mənzil yaşayış 
sahələrinin yaradılması, humanitar 
məqsədlər üçün hava limanlarının 
tikilməsi. İlkin mərhələdə bu sahələrə 
yönəldilən sərmayələr sonrakı dövrdə 
bölgədə sosial və iqtisadi canlanmaya 
təkan verəcək. Ailə-ev təsərrüfatlarının 
yaradılması ilə isə məşğulluğun 
təminatına və həyat səviyyəsinin 
yaxşılaşdırılmasına nail olunacaq. 

Dövlət başçısı yanvar ayında 
Əhmədbəyli-Füzuli-Şuşa avtomobil 
yolunun 27-ci kilometrində çoxzolaqlı 
Füzuli-Şuşa yolunun, həmçinin Füzuli 
rayonunda hava limanının təməllərini 
qoyub. Sonra Prezident İlham Əliyev 
birinci xanım Mehriban Əliyeva və 
qızları Leyla Əliyeva ilə Azərbaycanın 
işğaldan azad edilən mədəniyyət 
paytaxtı Şuşa şəhərinə yol alarkən 
qürurla bildirib ki, böyük qayıdış 
başlanır, bütün işlərə start verildi. Necə 
ki, qısa müddət ərzində düşməni tarixi 
dədə-baba torpaqlarımızdan qovduq, 
eləcə də bu yerləri qısa müddətdə 
bərpa edəcəyik. Azərbaycan rəhbəri 
həmin gün havanın günəşli olmasına 
da işarə eləyib: “Baxın, Günəş də çıxdı. 
Günəş də bizi salamlayır, yolumuzu 
işıqlandırır. Biz gedirik Şuşaya, azad 

edilmiş Şuşaya. Bu yolun tikintisi 
aparılır. Əminəm ki, ölkəmizin ən 
gözəl yollarından biri olacaq. Təbii ki, 
ən yüksək keyfiyyətlə tikiləcək. Eyni 
zamanda, mənzərəli yoldur, tarixi 
yoldur, Qələbəyə aparan yoldur”. 
Günəşin də zərrin şəfəqlərlə xeyir-dua 
verdiyi işlərin uğuruna şübhə yoxdur. 

Prezident İlham Əliyevin Şuşada 
ziyarət etdiyi ünvanlardan biri də Saatlı 
məscidi idi. Bəlkə də adi təsadüfdir, 
amma sanki müqəddəs ocağın adı da 
bizə deyirdi ki, bu gün bütün saatlar 
qalib Azərbaycanın xeyrinə işləyir, 
zaman bizim zamandır...

Fevral ayında yenidən Qarabağa 

gələn Prezident 100 kilometrlik 
Horadiz-Ağbənd dəmir yolu xəttinin 
təməlini qoyub. Bu yolun strateji önəmi 
ondan ibarətdir ki, yaxın gələcəkdə 
ta Naxçıvana qədər gedəcək. Uzun 
fasilədən sonra Azərbaycan və onun 
ayrılmaz hissəsi olan Naxçıvan Muxtar 
Respublikası dəmir yolu ilə bir-birinə 
bağlanacaq və beləliklə, bizim həm 
strateji, həm iqtisadi, həm də siyasi 
məqsədlərimiz həyata keçiriləcək.

Cənab İlham Əliyev, həmçinin 
Zəngilanda “ağıllı kənd” layihəsinə 
start verib. Bu layihənin icrası beş 
komponent üzrə aparılacaq. Onlar 
yaşayış, istehsal, sosial xidmətlər, 
“ağıllı kənd təsərrüfatı”, alternativ 
enerji sahələridir. Sonra dövlət başçısı 
Laçında Həkəri çayı üzərində yerləşən 
8 meqavat gücündə “Güləbird” Su 
Elektrik Stansiyasının açılışını edib. 
Bu, işğaldan azad olunmuş rayonlarda 
Prezidentin iştirakı ilə istifadəyə 

verilən ilk infrastruktur layihəsidir. 
Stansiya təxminən 7000 nəfər əhalinin 
təminatında mühüm rol oynayacaq. 
Burada istehsal edilən elektrik enerjisi 
Laçının cənub hissəsini, Qubadlının 
Xanlıq kəndini və ərazidə yerləşən digər 
infrastruktur layihələrini işıqla təmin 
edəcək. Onu da əlavə edək ki, bölgədə 
daha bir neçə işıq-həyat mənbəyi bərpa 
olunacaq. İranlı mütəxəssislərlə birlikdə 
“Xudafərin” və “Qız qalası” su elektrik 
stansiyalarının generasiya gücü daha 
böyük olacaq.

Cəbrayıl rayonunda Soltanlı 
kəndinin ərazisinə gələn Prezident 
İlham Əliyev işğaldan azad olunmuş 
torpaqlarda əkinlərlə bağlı görülən 
işlərlə maraqlanıb. Bu faktın özü 
bərpa proseslərinin kompleks 
aparıldığını göstərir və Qarabağın geri 
alınmasının həm də ölkədə məhsul 

bolluğuna yüksək təminat verəcəyini 
təsdiqləyir. Son məlumatlara görə, azad 
olunmuş ərazilərdə aqrar potensialın 
dəqiqləşdirilməsi məqsədilə torpaqların 
və çoxillik əkmələrin peyk vasitəsilə 
vektorlaşdırılması və xəritələnməsi 
aparılıb. Həmin torpaqlardan səmərəli 
istifadə edilməsi üçün ordumuzun 
nəzarətində olan ərazilərdəki 147 
min hektar torpaq sahəsinin 78 min 
hektarında payızlıq əkinlər aparılır.

Zəfər yürüşündən dərhal sonra 
Qarabağda yeni ağacların əkilməsi 
ermənilər tərəfindən ekoloji terrora 
məruz qalmış ana təbiətin bərpası, 
üryan yerlərə yeni nəfəs gətirilməsi 

deməkdir. Noyabr ayında Füzuli və 
Zəngilanda, az sonra Qubadlıda və 
digər bölgələrdə ağacəkmə aksiyaları 
Qarabağın çöhrəsinə yaşıl təbəssüm 
qondurub. Ərazilərdə iqlimə uyğun Şərq 
çinarları əkilib, yerli palıd cinsindən 
ibarət toxumlar səpilib. Bölgəyə 
səfəri zamanı Bəsitçay Dövlət Təbiət 
Qoruğuna da baş çəkən İlham Əliyev 
və ailə üzvləri orada çinar ağacları əkib, 
çaya balıq buraxıblar. Bu nümunə ölkə 
miqyasında lazımınca dəstəklənib. Artıq 
yaz ağac əkini mövsümü başlanıb və 
Qarabağın yüzlərlə hektar meşə fondu 

torpağında da əkinlər həyata keçirilir. 
Ümumiyyətlə, azad olunmuş 

bölgələrdə aparılan bərpa işləri geniş 
əhatəlidir. Dost ölkələrin şirkətləri də 
bu işlərə podratçılar kimi cəlb olunur, 
bizimlə həmrəylik nümayiş etdirirlər. 
Türkiyə, Pakistan, İsrail, Macarıstan, 
İran, İtaliya və başqa ölkələr bununla 
bağlı istəklərini ifadə ediblər. Artıq 
qol çırmayıb işə başlayanlar da var. 
Meydan isə genişdir. Qarabağda 
bütün şəhərlər bərpa ediləcək 
və o, dünyanın ən inkişaf etmiş 
regionlarından birinə çevriləcək. Bərpa 
işləri müharibə dövründə ermənilərin 
terror hücumlarından ciddi ziyan çəkmiş 
Tərtərdə, Cocuq Mərcanlıda, digər 
yaşayış məntəqələrində də aparılır.

Hazırda Qarabağ ərazilərində 
xidmət sahələri və kommunal 
infrastruktur yaradılması məqsədilə 

ən zəruri işlər görülür. Yerlərdə müasir 
komendant postları qurulur. Bərpa 
işlərinin ardıcıl akkordları getdikcə 
daha aydın eşidilir. Elə Novruz 
çərşənbələrində ən müxtəlif guşələrdə 
yandırılan bayram tonqalları da 
Qarabağda qulluq edən və çalışan 
çoxlu soydaşımızın qəlbinə az hərarət 
gətirmədi. 

Xatırladaq ki, cari ilin dövlət 
büdcəsində əsaslı xərclər üçün 
nəzərdə tutulan vəsaitin 2,2 milyard 
manatı işğaldan azad olunan tarixi 
ərazilərimizə böyük qayıdışın təmin 
edilməsinə ayrılıb. Eyni zamanda bu 
prosesə büdcədənkənar vəsaitlər də 
cəlb olunur ki, qayıdış planlarımız daha 
da sürətlənsin. 

Yanvar ayında Prezidentin fərmanı 
ilə təsis olunan publik hüquqi şəxs 
– Qarabağ Dirçəliş Fondu işğaldan 
azad edilmiş ərazilərdə dayanıqlı 
məskunlaşma üçün müasir və layiqli 
həyatın təmin edilməsi üçündür. Qurum 
bərpa və abadlıq işlərinin, təhlükəsiz 
yaşayışın, səmərəli fəaliyyətin və 
rifahın davamlı artmasını dəstəkləmək 
məqsədinə xidmət edir. Göründüyü 
kimi, dövlətimiz ən müxtəlif yollarla 

Qarabağın normal və coşğun həyata 
qayıtmasından ötrü səylərini əsirgəmir, 
lazımi rıçaqları işə salır. 

Onu da qeyd edək ki, bərpa və 
yenidənqurma prosesinin mərkəzi 
vəsiləsi məcburi köçkünlərin öz yurd-
yuvalarına qayıtmalarıdır. Bunun 
səmərəli təşkilindən ötrü repatriasiya 
potensialını dəqiq proqnozlaşdırmaq, 
bunun üçün məcburi köçkünlərin istək, 
niyyət və təkliflərini öyrənmək olduqca 
vacibdir. Həmin məqsədlə dövlət 
başçısınını sərəncamı ilə yaradılmış 
“Azərbaycan Respublikasının işğaldan 
azad edilmiş ərazilərində məsələlərin 
mərkəzləşdirilmiş qaydada həlli ilə bağlı 
Əlaqələndirmə Qərargahı” nəzdindəki 
İdarələrarası Mərkəzin işçi qrupu 
sistemli araşdırmalar aparır. Bu tədqiqat 
çərçivəsində sosioloji sorğular keçirilir. 
Portala daxil olan məcburi köçkünlər 
özəl istək və arzularını ifadə edirlər. İlk 
baxışdan “Ananı görmək istəyirsənmi?” 
sualına cavaba bənzəyir. Amma, 
əslində, elə deyil. Elmi yanaşma məhz 
planlaşdırmada dəqiqliyi təmin etmək, 
harada, hansı bərpa tədbirlərini qabağa 
çəkmək, hansı faydalı iş əmsalına nail 
olmaq baxımından vacibdir. 

Müjdələr də var. Bu günlərdə 
Füzuli rayonunun Əhmədalılar kəndi 
ərazisində 95 məcburi köçkün ailəsi 
üçün yeni qəsəbənin tikintisi başa 
çatıb. Qəsəbədə elektrik enerjisi 
və su təchizatı sistemi yaradılıb, 
nasosxana tikilib və yanğınsöndürmə 
hidrantları quraşdırılıb. Həmçinin 2,9 
kilometrlik yol, 5,2 kilometrlik qaz xətti 
çəkilib, 7,3 hektar sahə yaşıllaşdırılıb. 
Bundan başqa, Bakıda müvəqqəti 
məskunlaşmış 30 məcburi köçkün 
ailəsinə onların fərdi müraciətləri 
əsasında, Füzuli rayonundakı daimi 
yaşayış yerlərinə qayıtmaq imkanı 
yaradılıb. Belə ki, bu ailələrə məxsus 
olan və Birinci Qarabağ müharibəsi 
zamanı dağıntıya məruz qalan evlər, 
Prezident İlham Əliyevin tapşırığına 
əsasən, yenidən tikilib və sahiblərinə 
verilib. İlk işartılar tezliklə göz 
qamaşdıracaq işıq selindən soraq verir.

Bəli, könlümüz də, yönümüz də 
canı-dildən dikələn, dirçələn Qarabağa 
sarıdır. Orada bərpa işləri dönməz 
prosesə çevrilib. Əzəli torpaqlarımızın 
məlhəm qoyulan yaraları sağalan kimi 
Qarabağdan bəxtəvərlik zəngulələri 
yüksələcək. 

O günlər uzaqda deyil. 

 Əli NƏCƏFXANLI, “Xalq qəzeti” 

Bərpa işlərinin yaratdığı 
reallıqlar nikbinlik doğurur 

Əsrin əvvəllərindən Azərbaycana rəhbərlik edən cənab İlham 
Əliyev ölkənin yüksəlişi naminə misilsiz tədbirlər həyata keçirərək 
xalqın firavanlığını və əmin-amanlığını təmin edib. Ötən payızda 
isə möhtərəm Prezidentimiz – müzəffər Ali Baş Komandanımızın 
rəhbərliyi ilə Qarabağda qazanılan cahanşümul qələbə sayəsində 
ölkəmizin ərazi bütövlüyü bərpa olunub və indi yeni tariximizin 
postmüharibə dövrünü yaşayır, geniş bərpa-quruculuq işləri 
görürük. 

Azərbaycanın hərb istəmədiyini 
artıq dünyada hamı bilir. Dövlət 
başçımız dəfələrlə xatırladıb ki, biz 
hərb tərəfdarı olsaydıq , 25-30 il 
işğalçı dövlətlə danışıqlar masa-
sında oturmazdıq. Azərbaycan 
əraziləri işğala məruz qalmış 
ölkə ola-ola, beynəlxalq hüququn 
verdiyi üstünlüklərə baxmayaraq , 
ermənilərlə sülh danışıqları aparır-
dısa , bu, xalqımızın və dövlətimizin 
sülhə nə dərəcədə sadiq olduğunun 
göstəricisi idi. Ancaq işğalçı dövlət 
bütün əndazələri aşanda, xalqımızı 
açıq şəkildə təhqir edəndə, dini 
ibadət yerlərimizi murdarlayanda, 
tarixi-mədəni abidələrimizi yer 
üzündən siləndə Azərbaycan artıq 
sülh tərəfdarı olsa da, hərb yolunu 
seçməli idi və seçdi də. Nəticədə 
dünya erməniliyi heç zaman 
görmədiyi, indi də gözləmədiyi 
məğlubiyyətlə barşaraq, rəzil oldu. 

Azərbaycanın bu uğurunun 
təməlində çoxsaylı faktlar dayanır. 
Onlardan biri də dövlətin ordu qu-
ruculuğuna verdiyi önəmdir. Cənab 
Prezidentin martın 12-də iştirak 
etdiyi tədbiri də son 17 ildə davam 
edən mükəmməl ordu quruculuğu-
nun tərkib hissəsi kimi qəbul etdik. 

Dövlət başçımıza məlumat verildi 
ki, bu hərbi hissədə şəxsi heyətin 
xidmət, məişət, sıra və döyüş hazır-
lığı səviyyəsinin yaxşılaşdırılması 
tədbirləri çərçivəsində qərargah və 
əsgər kazarması, yeməkxana, tibb, 
qarovul, texniki nəzarət, buraxılış 
məntəqələri, digər köməkçi binalar 
inşa olunub, idman şəhərciyi yara-
dılıb. Yeni binalar zəruri avadanlıq 
və inventarla təchiz edilib. Mövcud 

binalar isə əsaslı təmir olunub. 
Hərbi hissədə mərkəzləşdirilmiş 
havalandırma, yanğından mühafizə 
və videomüşahidə sistemləri quraş-
dırılıb.

Bu məqamda xatırladım ki, 
mənim diqqətimi daha çox çəkən 
başqa bir məqam da var idi. Belə 
ki, Birinci Qarabağ müharibəsində 
olduğu kimi, Vətən müharibəsində 
də Daxili Qoşunların xüsusi 

təyinatlıları vahid komandanlıq 
altında Azərbaycanın haqq işinin 
müdafiəsində fəal iştirak ediblər. 
Birinci Qarabağ müharibəsində 
Daxili Qoşunların 9 hərbçisi 
Azərbaycanın Milli Qəhrəmanı 
fəxri adına layiq görülüb. 44 gün-
lük Vətən müharibəsində Daxili 
Qoşunların şəxsi heyətindən 66 
nəfər şəhid olub, 346 hərbi qul-
luqçu isə yaralanıb, 4 nəfər Vətən 
Müharibəsi Qəhrəmanı adına layiq 
görülüb. Yəni bu qurumun hərbçiləri 
ilə, sözün həqiqi mənasında, fəxr 
etməliyik və edirik.

Ancaq onlar təkcə qanişən 
düşmənə qarşı vuruşmurlar, lazım 
gələndə milli dövlətçiliyimizin 
qorunması üçün də müvafiq tap-
şırıqların öhdəsindən də gəlirlər. 
Tədbirdə xatırladıldı ki, Daxili 

İşlər Nazirliyinin vahid sisteminin 
mühüm struktur hissələrindən biri 
kimi Daxili Qoşunlar şəxsiyyətin, 
cəmiyyətin və dövlətin mənafeyini, 
vətəndaşların Konstitusiya hüquq-
larını və azadlıqlarını cinayətkar 
qəsdlərdən qorumağa, mühüm 
dövlət obyektlərinin, kommuni-
kasiya qurğularının mühafizəsini 
həyata keçirməyə, ictimai asa-
yişin mühafizəsinin, ictimai 
təhlükəsizliyin təmin olunmasını, 
habelə qanunvericiliklə müəyyən 
edilmiş digər vəzifələri bundan 
sonra da layiqincə yerinə yetirməyə 
qadirdir və hazırdır.

Yəni biz heç bir qarşıdurma-
nı istəmirik, ancaq lazım gəlsə 
istənilən belə halın qarşısını alma-
ğa qadirik, mahnıda deyildiyi kimi, 
biz hərb istəmirik, ancaq hərbə ha-
zırıq. İnanıram ki, dövlət başçımızın 
iştirakı ilə keçirilən həmin tədbirdən 
Ermənistandakı revanşist qüvvələr 
də öz “pay”larını götürəcəklər. 
İrəvan siyasətçiləri ayıq olsalar, 
bundan nəticə çxara bilərlər. 

Telman HAQVERDİYEV, 
ADPU-nun dosenti, fəlsəfə 

üzrə fəlsəfə doktoru

Biz hərb istəmirik...
amma hərbə hazırıq

Azərbaycan Respublikasının Prezidenti, Silahlı 
Qüvvələrin Ali Baş Komandanı İlham Əliyev martın 12-də 
– Daxili Qoşunların yaranması günündə Daxili İşlər Nazir-
liyi Daxili Qoşunlarının Bakının Sabunçu rayonunda yeni 
inşa olunan “N” saylı hərbi hissəsinin açılışında iştirakına 
həsr olunmuş televiziya materialına baxanda istər-istəməz 
gənclik illərimizdə tez-tez eşitdiyimiz mahnının sözlərini 
xatırladım: “Biz hərb istəmirik, hərbə hazırıq!”

USER 2
Машинописный текст
Xalq qəzeti 2021.- 14 mart.- S.6.

USER 2
Машинописный текст




